
Nadzorni odbor “Javnog preduzeća
BH POŠTA” d. o. o. Sarajevo, na
osnovu prethodne saglasnosti

Vlade Federacije Bosne i Hercegovine,
u mar tu ove godine imenovao je novu
Upravu BH Pošte. Za generalnog direk-
tora ponovo je izabran Mirsad Mujić,
koji je u prethodne četiri godine usp-
ješno obavljao ovu funkciju. Inače, di-
rektor Mujić je u mandatu prije funkcije
generalnog direktora BH Pošte bio
izvršni direktor Sektora za poštanski
promet naše kompanije.
Za izvršnog direktora Sektora za poš-
tanski promet izabran je Mensud Bašić,
nekadašnji generalni direktor BH Pošte,
dok je za izvršnog direktora Sektora za
razvoj i informacioni sistem ponovo
imenovan Nedim Matoruga, koji je u
proteklom mandatu također obavljao
ovu funkciju.
Za izvršnu direktoricu Sektora za
ekonomsko-finansijske poslove imeno-

vana je Suada Mahović, višegodišnja
uposlenica BH Pošte, koja je i ranije
radila u ovom Sektoru.  
Novu Upravu BH Pošte čine ljudi koji
imaju bogato iskustvo u poštanskoj dje-
latnosti, te znanje i iskustvo u
rukovođenju  koje su nadogradili ili
stekli u BH Pošti.  

Unapređenje usluga, 
osvajanje novih tehnologija

Računajući na tu činjenicu i podatak da
su svi imenovani članovi menadžmenta
najvećeg poštanskoga operatera u
državi Bosni i Hercegovini, i ranije, 
zajedno sa svojim kolegama, radili na
jačanju BH Pošte, te proširenju usluga
koje ona pruža svojim zahvalnim koris-
nicima, očekuje se da će njihov dalji
rad biti fokusiran na modernizaciji tradi-
cionalnih poslova i uvođenju novih 
usluga. 

Prema najavama, menadžment će se
posebno posvetiti uslugama koje su
bazirane na brzoj dostavi, širenju
novčanih usluga, elektronskoj prodaji i
kupovini, E-commerce i E-shop, mod-
ernizaciji široke poštanske mreže, kon-
tinuiranom praćenju savremenih
tehnoloških trendova u svijetu, jačanju
dostavne službe, povećanju profita i
stvaranju odgovarajućih uvjeta u kojima
će BH Pošta ostati i dalje stabilna i
profitabilna kompanija kakva je bila svih
ovih posljednjih godina. Samo takva
kompanija, osim sigurnosti koju pruža
svojim uposlenicima, kao i korisnicima
usluga, veliku pažnju može posvetiti i
društvenoj zajednici i pomoći bosan-
skohercegovačkom društvu u daljem
razvoju na mnogim poljima. BH Pošta
je to pokazivala u mnogim dosadašnjim
slučajevima,  u kojima je do izražaja
došla njena primjerena društvena
odgovornost.

Mirsad Muji} ponovo imenovan 
za generalnog direktora 

BH Pošte

Mensud Bašić Suada Mahović Nedim Matoruga

mr.sci. Mirsad Mujić

BH Pošta u vrijeme pandemije 
COVID – 19

Menadžment BH Pošte uspješno odgovorio na
sve izazove pandemijske krize, što su naši

građani prepoznali svojim punim povjerenjem 
u usluge BH Pošte

Pandemija COVID - 19 rezultirala je velikim poremeća-
jima u našem svakodnevnom životu i ekonomiji, i to,
kako se čini, na vrlo neodređeno vrijeme. Poštanski

operateri su, naravno, među prvima koji su bili primorani,
prilagođavajući se, blagovremeno razumjeti globalne izazove
što ih predstavlja pandemija, bez obzira što ne mogu utjecati
kad je u pitanju globalno suzbijanje širenja virusa. 
Ubrzo nakon njena imenovanja, novu Upravu BH Pošte
dočekala je kriza izazvana pandemijom virusa COVID-19,
koja je prouzrokovala velike probleme u svim segmentima
bosanskohercegovačkoga i svjetskoga društva, a posebno
u privredi na domaćem, kao i na globalnom nivou.
Posljedice ove krize tek će biti poznate u narednom periodu,
kada dođe do stabilizacije vanrednih okolnosti, ali je i sada
jasno da je pošast pandemije poljuljala i urušila privredu u
mnogim državama, pa i u Bosni i Hercegovini, i da će biti
potrebno dosta vremena da se ekonomija oporavi.  

Sačuvana radna mjesta u vrijeme 
pandemije COVID-19

Međutim, od presudne važnosti bile su aktivnosti i mjere koje
su kompanije širom svijeta poduzimale u vrijeme pandemije
kako bi održale svoj rad na zadovoljavajućem nivou i tako
sačuvale radna mjesta, a uz sve to aktivno zaštitile svoje 
radnike od širenja virusa COVID- 19. BH Pošta je jedna od
takvih kompanija u Bosni i Hercegovini, čija je Uprava 
poduzela sve potrebne mjere kako bi se proces rada održao
što redovnijim i poštanski sistem funkcionirao u najvećem
mogućem kapacitetu u datim epidemiološkim okolnostima
koje, kako nam je poznato, nisu bile nimalo bezazlene. 
Dakle, poštanski sistem nesmetano je funkcionirao zahvalju-
jući poduzetim mjerama, pravovremenim reakcijama, pravil-
nom preraspodjelom poslova i vanrednih aktivnosti u
novonastalim okolnostima, te važnim odlukama koje je

donosila Uprava BH Pošte, kao i
Krizni štab naše kompanije, uz pošti-
vanje preporuka zdravstvenih i drugih
nadležnih institucija. Nesmetano
obavljanje redovnih poslova posp-
ješeno je, dakako, zahvaljujući mak-
simalnom trudu naših poštonoša na
terenu, šalterskih radnika, vozača i
svih ostalih uposlenika BH Pošte. 
Ono što je naročito važno naglasiti
jest činjenica da su svi naši radnici,
na čelu s Upravom BH Pošte, u vri-
jeme pandemije koronavirusa bil i i
ostali na raspolaganju korisnicima
naših usluga, što su bosanskoherce-
govački građani, naravno, prepoznali
svojim punim povjerenjem u usluge
BH Pošte.

Bez obzira na globalnu pošast pan-
demije, građani su se za vrijeme pan-
demije i dalje oslanjali na poštu za
svoje redovne isporuke i druge poš-
tanske usluge. 
Poštanski operateri su se obavezali
da održe univerzalne usluge i pruže
najviši mogući kvalitet usluge u
svakom trenutku. Stoga bi državne
vlade, kao i sve nadležne postojeće
institucije u ovakvim i sličnim situaci-
jama, morale pomoći poštanskim op-
eraterima, a najprije, garantirati im
slobodu tranzita za prijevoz svih poš-
tanskih pošiljaka širom svijeta, kako
bi poštanski promet održao svoj kon-
tinuitet. 

Zdravlje je na prvom mjestu

Poznato je koliko su poštanski opera-
teri širom svijeta važan faktor svjetske
ekonomije. Pogotovo zbog toga što u
teškim vremenima povezuju različite
regije, potrošače i proizvođače, institu-
cije i građane. Pandemija COVID-19
dovela je do neviđenih problema
budući da su mnoge zemlje uvele zat-
varanje državnih granica u okviru glob-
alnog napora da se smanji zaraza. Kao

rezultat toga, poremećaji u transpor tu
uzrokovali su kašnjenje poštanskih
pošiljaka. Unatoč tome, poštanski op-
erateri konstantno prilagođavaju svoje
poslovanje ne bi li osigurali kontinuitet
u svojoj usluzi.
Kao najveći poslodavci u većini ze-
malja svijeta, poštanski operateri žele,
prije svega, zdravlje i dobrobit za mil-
ione svojih zaposlenih, za njihove

porodice, za kupce i sve korisnike us-
luga, a to i dalje ostaje prioritet. Nakon
toga slijedi posvećenost poslu poštan-
skih radnika, koji stalno prilagođavaju
proces rada kako bi i u ovim teškim
vremenima zadovoljili potrebe pojedi-
naca, kompanija i svih poštanskih ko-
risnika. 
Poštanski operateri, formirani u glob-
alnu mrežu, skreću pažnju dono-
siocima odluka da podrže poštanske
operatere na sve moguće načine, a

najviše u omogućavanju tranzita
pisama, e-trgovine, paketa, ekspres
pošte za sve vrste pri jevoza,
posebno drumskoga transpor ta. 
To će znatno omogućiti poštanskim
operaterima da i dalje na najbolj i
način rade s uslugama širom svijeta
i doprinesu zaštit i  zdravlja kolega i
svih građana.
“Krizna situacija često otkriva pravi

karakter društva. Ovo se odnosi i na
poštansku industri ju. Građani
uključujući naše zaposlenike i nj i-
hove obitelji oslanjaju se na široku i
efikasnu poštansku mrežu za slanje i
primanje pošil jaka. To im daje
duševni mir i omogućava im da nas-
tave sa svojim životom u globalnim
naporima da se bore protiv nev-
idljivog neprijatelja. Stoga više nego
ikad pozivamo da institucije
Evropske unije, međunarodne organi-
zacije i nacionalne vlasti sarađuju s
poštanskim operaterima, kako bi
nam pomogli da pomognemo
građanima i pomognemo ekonomiji
zauzvrat”, apelovao je u jeku pan-
demije Jean-Par t Forceville, predsje-
davajući PostEuropa.

Prilagođeno radno vrijeme
svih poštanskih jedinica 

U okolnostima vanrednog stanja u ko -
jem smo se nalazili, promijenili smo
radno vrijeme svih poštanskih jedinica,
a neke su nažalost morale biti i
zatvorene. Promjene radnih vremena
bile su usklađene sa preporukama
Kriznog štaba BH Pošte, o čemu smo
redovno obavještavali naše korisnike
putem zvaničnih obavještenja na poš-
tama, te putem oficijelnih internetskih

stranica BH Pošte, web stranice i Face-
book-stranice. 
Radna vremena se svakodnevno ažuri-
raju te korisnici uvijek imaju valjanu i
pravovremenu informaciju o promje-
nama u radu BH Pošte. 
U februaru i mar tu ove godine, kad se
virus počeo širiti i izvan Kine, obavješ-
tavali smo korisnike koje su zemlje
zatvorile svoje granice, koje su
aviokompanije obustavile letove, te sa

kojim odredišnim zemljama nije bilo
moguće više uspostaviti međunarodni
poštanski promet. Onda je došlo, u
međunarodnom poštanskom prometu,
do potpune obustave prijema pošiljaka
za sve odredišne zemlje svijeta, prije
svega zbog obustave prijevoza u
aviokompanijama, tj. nemogućnosti
odgovrajuće otpreme pošiljaka. 
U posljednje vrijeme u poštanskim je-
dinicama BH Pošte moguć je prijem
pošiljaka za zemlje regiona, a sa uki-
danjem mjera i poboljšanjem situacije
ubrzo se očekuje normalizacija
sveukupnog poštanskog saobraćaja.
Očekuje se da se normalizuje cestovni
promet kao i aviopromet. 
Mnoge pošiljke ostale su zarobljene u
velikim skladištima širom svijeta i
čekaju potpuno otvaranje puteva kako
bi stigle do svojih korisnika. 

BH PostExpress pretrpio je
najmanje štete u vrijeme
epidemije 

BH PostExpress doživio je određene
promjene u radu,  a l i  n ikada n i je
prestao b i t i  na us luz i  naš im
građanima.  Br za pošta odol i jeva la
je  vanrednom stanju i  uspi jeva la
bi t i  na usluzi  građanima. 

Pr i je  svega,  uvedene su bi le  mjere
zašt i te  za dostavl jače br ze pošte u
svakodnevnom obav l jan ju  ak-
t ivnost i ,  kako unutar  naše f i rme,
tako i  u  odnosu sa naš im kor is-
n ic ima.  Povećan je  oprez  u  kon-
tak tu  sa  kor isn ic ima,  te  je
obavezno b i lo  nošen je  zašt i tn ih
maski  i  r ukavica,  kor ištenje dezin-
fekc i jsk ih  sredstava,  kao i  održa-
vanje preporučene distance u mjer i

u  ko jo j  je  to  i zvod l j i vo  pr i l i kom
ur učenja poši l jk i .  
U sk ladu sa prepor ukama Kr iznog
štaba BH Pošte donesenih na os-
novu stavova st r uke,  redovno se
vrš i la  dez infekc i ja  t ranspor tn ih
voz i la ,  pošta,  odnosno sv ih
s lužbenih prostor i ja  u  koj ima se
obavl ja  pr i jem, prerada i  o tprema
pošil jki ,  te onih u koj ima se pružaju
usluge kor isn ic ima.  Povlačenjem
virusa i  opadanjem broja zaraženih,
te  popuštanjem mjera zabrana na
nivou države,  i  rad BH PostEx-
pressa, kao i  ostal ih poslovnih jed-
nica BH Pošte, vraća se u normalne
tokove. 

Isplata penzija za vrijeme
pandemije 

Jedan od velikih izazova s kojim se BH
Pošta suočila za vrijeme pandemije je
isplata penzija penzionerima na njihovu
kućnu adresu. No, taj smo izazov 
riješili na način da smo mar tovske 
penzije uspjeli korisnicima isplatiti na
vrijeme tako što smo uveli promjene u
načinu isplate. Penzioneri na svoje
penzije nisu čekali jer je BH Pošta
uložila dodatni napor u tom pogledu.
Naime, poštari su, uz dodatne mjere
zaštite, dostavili za tri dana sve penzije
penzionerima u Federaciji Bosne i
Hercegovine koji svoje naknade 
primaju putem BH Pošte. 
Poštari i penzioneri nisu imali direktni
kontakt, a prema preporukama Kriznog
štaba BH Pošte za one koji su u poseb-
noj zdravstvenoj izolaciji, poštonoša je
iznos penzije i ček prethodno upakovao
u koverat na kojemu je napisano ime i
prezime korisnika usluge, pozvonio na
vrata, te ostavio koverat ispred vrata.
Korisnik je uzeo koverat, izbrojao
novac, potpisao ček i ponovo ostavio
ispred vrata, te ih poslije zatvorio.
Poštonoša je za to vrijeme bio na
dozvoljenoj udaljenosti od najmanje
dva metra, nakon čega je pokupio 
potpisan ček. 
Tako smo izbjegli direktan kontakt
poštonoše i korisnika, te smanjili 
vrijeme neposrednog kontakta. 
BH Pošta će i dalje isplaćivati penzije
na vrijeme na kućnu adresu, kako smo
to radili i prije i za vrijeme korone.

BH Pošta nudi uslugu web servisa za online prodaju,
integrisanu sa uslugom dostave putem 

BH PostExpress

„JP BH POŠTA“ d.o.o Sarajevo nudi
svim zainteresovanim kompanijama
da na jednostavan način postanu dio
velikog tržišta e-trgovine. Svjesni
razvoja koji e-trgovina ima u današn-
jem vremenu pružamo poslovno
rješenje, koje prodavcima daje
mogućnost da brzo i bez komplikacija
ponude svoje proizvode postojećim i
novim korisnicima. 
Poslovno rješenje za web trgovinu
dizajnirano je s ciljem da podrži kom-
pletan poslovni proces online prodaje
proizvoda, uključujući tokove roba,
informacija i novca. 
Kroz poslovno rješenje za e-trgovinu
„JP BH POŠTA“ d.o.o. Sarajevo nudi
uslugu iznajmljivanja web servisa za
online prodaju, integrisanu sa uslu-
gom dostave proizvoda putem BH
POSTEXPRESS usluge. 

Poslovno rješenje za web trgovinu
omogućava svim zainteresovanim
prodavcima da putem E-Shop servisa
registruju svoju prodavnicu, te vrše
prezentaciju i prodaju svojih
proizvoda, pri čemu je za obavljenu
kupovinu moguće kar tično plaćanje ili
plaćanje pouzećem. 

Za kompanije koje imaju vlastiti sis-
tem web-trgovine nudimo integraciju
u naše poslovno rješenje za web tr-
govinu, s ciljem dostave proizvoda.
Integracija web servisa korisnika sa
uslugom dostave proizvoda BH POS-
TEXPRESS već je realizovana sa ve-
likim brojem korisnika, među kojima
se izdvaja OLX, kao online platforma
za trgovinu sa najvećim brojem koris-
nika i oglašavanih proizvoda. 
Informacije o statusu pošiljke u toku
procesa dostave omogućene su kroz
uslugu Track&Trace odnosno uslugu
praćenja pošiljke od preuzimanja do
uručenja. 
Prodavcima su na raposlaganju i do-
datne usluge, kao što su povratna
dokumentacija ili uplata novca na
račun.

U BH Pošti omogu}eno pla}anje ra~una za struju 
bez naknade

Na osnovu zaključenog ugovora između “JP Elektroprivreda BiH” d.d. Sarajevo” i “JP BH POŠTA” d.o.o Sarajevo, korisnicima
naših usluga data je mogućnost plaćanja računa za utrošenu električnu energiju  bez naknade i to u svim poštanskim je-
dinicama BH Pošte na području sljedećih opština:

• CP Sarajevo – Ilijaš, Trnovo, Vogošća i Hadžići;
• CP Tuzla – Kladanj, Sapna, Teočak, Doboj Istok, Čelić, Banovići, Kalesija, Gradačac, Gračanica i Srebrenik;
• CP Zenica – Breza, Doboj Jug, Žepče, Olovo, Vareš, Visoko, Kakanj, Zavidovići, Maglaj i Tešanj;
• CP Bihać – Bihać, Cazin, Bužim, Bosanski Petrovac, Ključ, Bosanska Krupa, Sanski Most i Velika Kladuša;
• CP Travnik – Fojnica, Kiseljak, Bugojno, Vitez, Novi Travnik, Busovača, Gornji Vakuf i Donji Vakuf;
• CP Mostar – Konjic i Jablanica;
• CP Goražde – Goražde, Foča-Ustikolina i Pale-Prača.

BH Pošta i BH Telecom 
potpisali ugovor o saradnji 

“JP BH POŠTA” d.o.o Sarajevo i BH Telecom d.d. Sarajevo potpisali su
Ugovor o saradnji/posredovanju. Realizacija Ugovora ogleda u tome
da će svi budući potencijalni korisnici usluga BH Telecoma imati
mogućnosti da zaključe ugovore za usluge BH Telecoma na svojoj
kućnoj adresi, putem posrednika BH Pošte, bilo da se radi o postpaid
paketima ili paketima sa kombinovanim načinom plaćanja. 
Građani će, također na kućnoj adresi moći dobiti sve informacije o us-
luzi BH Telecom-a – Moja TV. 
Svečanom potpisivanju ugovora su prisustvovali predstavnici dvije
kompanije predvođene generalnim direktorom BH Pošte Mirsadom Mu-
jićem i v.d. generalnog direktora BH Telecoma Sedinom Kahrimanom.
Ovaj Ugovor je još jedna potvrda izvrsne saradnje između dva vodeća
strateški pozicionarana lidera, BH Pošte i BH Telecoma. Saradnjom ove
dvije kompanije korisnicima je značajno olakšano korištenje ponude
palete usluga i to na kućnoj adresi, a na raspolaganju im je oko 1800
lica koji rade na terenu i 400 šaltera BH Pošte. 
“Nastavljamo odličnu saradnju sa BH Telecomom koju imamo već go-
dinama”, izjavio je direktor Mujić.
“Sa aspekta korisnika, ova usluga je veoma bitna kako u porodičnom
tako i društvenom segmentu”, rekao je direktor Kahriman.

Međić iz Prve osnovne škole Maglaj.
Poredak od 4. do 10. mjesta izgleda ovako:
Lazar Šarić iz OŠ Jovan Jovanović Zmaj, Nožičko-
Srbac,
Dragan Boban iz Treće osnovne škole Mostara,
Sumeja Bahtanović iz OŠ Sokolje u Sarajevu,
Ružica Majić iz OŠ Antuna Branka i Stanislava Šim-
ića, Drinovci,
Iman Omić iz OŠ 5.oktobar iz Sanskog Mosta,
Miro Jelečević iz OŠ Orašje,
Iman Vr tić iz Druge osnovne škole Konjic.
Za najkreativniji rad izabrano je pismo Jelene
Ðuričić, OŠ Desanka Maksimović, Čelopek, Zvornik.
Bez obzira na pandemiju virusa Korona i vandrednu
situaciju u kojoj smo bili, na adrese i e-mailove
poštanskih operatera u BiH i ove godine stigao je
značajan broj pisama što potvrđuje da djeca vole
pisanu riječ i žele učestvovati u očuvanju tradicije
pisanja pisama, što je glavni cilj ovog takmičenja.
Organizatori su pripremili vrijedne nagrade za učes-
nike takmičenja. Za prva tri mjesta predviđene su
nagrade od po 300, 200 i 100 KM, tablet računari i
druge nagrade. Za nastavnike maternjeg jezika troje
prvoplasiranih učenika (nastavnici Miro Naletilić,
Ljiljana Knežević i Mirza Ahmetović) predviđene su
nagrade od po 100 KM i druge nagrade. Ostalim na-
građenim učenicima kao i autoru najkreativnijeg
pisma bit će dodijeljene vrijedne nagrade.
Sve nagrađeni učenici i troje nastavnika dobit će i
albume poštanskih maraka BH Pošte, HP Mostara i
Pošta Srpske.
Dodjela nagrada bit će upriličena u povodu obilježa-
vanja Svjetskog dana pošte, 9. oktobra, u Sarajevu.
Organizator ove manifestacije je BH Pošta kao do-
maćin takmičenja u našoj državi za 2020. godinu.

U~enica Ana Lasi} napisala 
najljepše pismo u BiH

A na Lasić, učenica Osnovne škole Biograci, Jare, Široki Brijeg, pob-
jednica je 49. Takmičenja u pisanju pisama za mlade ljude i njeno
pismo predstavljat će Bosnu i Hercegovinu na međunarodnom tak-

mičenju za 2020. godinu.
Ovu odluku donio je Stručni žiri, kojeg su činili Hadžem 
Hajdarević, Dragan Marijanović i Branislav Janković. 
Stručni žiri angažiran je od strane javnih poštanskih operatera, „JP BH
POŠTA“ d.o.o. Sarajevo, Pošte Srpske a.d. Banja Luka i Hrvatska pošta
d.o.o. Mostar, kao organizatora takmičenja u Bosni i Hercegovini. Tri bh.
poštanska operatera tradicionalno zajednički organiziraju ovo takmičenje
za sve osnovne škole u Bosni i Hercegovini.
Izbor najljepšeg pisma u BiH održan je 5.maja 2020. godine u prostori-
jama Generalne direkcije BH Pošte u Sarajevu. Zbog pandemije virusa Ko-
rona organiziran je online izbor koji su pratili i predstavnici javnih
poštanskih operatera u BiH.
Učenici su pisma pisali na temu koju je izabrao Svjetski poštanski savez
(UPU), a ona glasi: „Šta biste poručili odraslima o svijetu u kojem
živimo?“
Drugo mjesto na ovom natjecanju osvojio je Danijel Miljatović iz OŠ
Branko Čopić, Donji Agići, Novi Grad, dok je treće mjesto zauzela Adna

Karti~no pla}anje režija i drugih usluga u BH Pošti

Usklopu realizacije Pilot projekta
od 10. februara 2020. godine u
određenim poštanskim jedini-

cama BH Pošte, na području koje
pokriva Centra pošta Sarajevo, počeo
je sa radom sistem kar tičnog plaćanja
režija i drugih usluga bez naknade za
kar tično plaćanje, što znači da će se
usluga kar tičnog plaćanja na šalterima
BH Pošte pružati pod istim uslovima
kao plaćanje gotovinom.
Do sada se plaćanje kar ticom tretiralo

kao podizanje gotovine što je podrazu-
mijevalo i određenu proviziju.
Građani na ovaj način od sada mogu
svoje obaveze plaćati brzo, sigurno i
jednostavno, sa još boljom kontrolom
i uvidom u potrošnju.
Kar tično plaćanje bez naknade po-
drazumijeva da se prilikom plaćanja
kar ticom neće obračunavati provizija
na kar tično plaćanje, dok cijene za
poštanske usluge ostaju na snazi po
važećem Cjenovniku BH Pošte.

Usluga kar tičnog plaćanja bez naknade
za kar tično plaćanje dostupna je za
sve korisnike MasterCard, Maestro,
Visa, Visa Classic i Visa Electron plat-
nih kar tica i to u određenom broju
poštanskih jedinicama BH Pošte na
području Kantona Sarajevo.
Predviđeno vrijeme trajanja Pilot pro-
jekta kar tičnog plaćanja u ovim poš-
tanskim jedinicama trajat će šest
mjeseci, tj. do 27.07.2020. godine.

Kartično plaćanje bez naknade podrazumijeva da se
prilikom plaćanja karticom neće obračunavati provizija
na kartično plaćanje

Filatelija

Poštanske marke s kraja 2019. i po~etka 
2020. godine

Filatelističku 2019. godinu završili smo predivnim
poštanskim markama sa motivima flore i kulturno-

historijskog naslijeđa na kojima su Blagajev likovac i
Muzički paviljon u sarajevskom parku Atmejdan.

Blagajev likovac

Poštansku marku Blagajev likovac BH Pošta izdala je krajem no-
vembra u 10.000 primjeraka nominalne vrijednosti 1,00 KM. Autor-
ica marke je naša dizajnerka, Sunita Hamzić. Odštampan je i
prigodan FDC koverat.
Blagajev likovac (lat.Daphne blagayana Freyer) je nizak grm iz
porodice likovaca (Thymelaeaceae). Endem je Jugoistočne Evrope.
Zaštićen je u većini zemalja uključujući i Bosnu i Hercegovinu. 

Muzički paviljon u sarajevskom parku Atmejdan

Poštanska marka “Muzički paviljon u sarajevskom parku Atmej-
dan”, čiji je autor naš dizajner Abdulah Branković odštampana je
u 100.000 primjeraka, nominalne vrijednosti 1,10 KM.
Muzički paviljon u Sarajevu je sagrađen 1913. godine, a projekat
za gradnju je napravio Josip Pospišil. Sagrađen je na prostoru
koji je više puta u historiji mijenjao svoj naziv i funkciju. Na ovom
prostoru se u 17. vijeku nalazio hipodrom (odatle naziv Atmejdan)
koji je 1878. godine pretvoren u Filipovićev trg, a zatim je 1905.
godine preuređen u park Franje Josipa. Park danas nosi svoj pr-
vobitni naziv – Atmejdan. Ovo je jedini muzički paviljon danas u
Sarajevu, od nekadašnja četiri paviljona. Muzički paviljon je
srušen početkom drugog svjetskog rata, a obnovljen je tek 2004.
godine od strane općine Stari Grad. 

Paun (Pavo cristatus)

U martu je izdata prigodna poštanska marka, koja pri-
pada nepresušnom motivu “Fauna”. U pitanju je
marka “Paun (Pavo cristatus)”. Autor je takođe Abd-
ualh Branković, nominalna vrijednost 2 KM, a tiraž
10.000 primjeraka. Takođe je i uz ovu marku odštam-
pan prigodan FDC koverat, u tiražu od 150 komada,
nominalne vrijednosti 2 KM.
Paun (Pavo cristatus), je velika ptica /red kokoški (Gal-
liformes), porodica fazanki (Phasianidae)/, iz Južne
Azije, ali je raširen i udomaćen po cijelom svijetu.
Paunovi su među najvećim i najtežim predstavnicima
porodice (Phasianidae). Ako se ubroji dužina repnog
perja i krila, paun se smatra najvećom pticom na svi-
jetu koja ima mogućnost leta.

Gljive Prosenjak i Blagva 

Početak februara bio je rezervisan za prigodnu poštansku marku
sa motivom Flora, a riječ je o gljivama “Prosenjak (Hydnum
repandum) i Blagva (Amanita caesarea)”. Marka je izašla u tiražu
od 10.000, nominalne vrijednosti 2,50 KM i to dvije marke u bloku
(1+1,5KM). Autor marke je naš dizajner Tamer Lučarević.
Prosenjak (Hydnum repandum) najčešće raste u skupinama
(može i pojedinačno) od kraja ljeta do jeseni. Vrlo je popularna
jestiva gljiva, koja se da kiseliti. Prosenjak je spesifična gljva koju
nije lako zamjeniti sa nekom otrovnicom zbog iglica koje joj daju
posebnu notu. 
Blagva (Amanita caesarea) raste u hrastovim i kestenovim šu-
mama na sunčanim i toplijim proplancima i to u ljeto i jesen. Važi
za jednu od najukusnijih vrsta gljiva uopće. Njene gastronomske
kvalitete cijenili su i stari Rimljani. Blagva (Amanita caesarea) je
rijetka gljiva u Evropi. U Crvenoj listi gljiva Federacije BiH vodi se
kao ugrožena i zaštićena vrsta.

Poštanske marke “Evropa 
– Drevne poštanske rute” 

BH Pošta izdala je seriju od dvije poštanske marke ”Evropa –
Drevne poštanske rute” čiji je autor naš dizajner, Tamer Lučare-
vić. Poštanske marke su nominalne vrijednosti po 2,50 KM, a
tiraž je od po 20.000 komada. Uz poštanske marke izdati su i
blok i karnet, te dvije prigodne FDC koverte. 
Tematika “Evropa” spada u dugoročnu emisionu politiku u iz-
davaštvu filatelije i zajednička je tema svih evropskih poštan-
skih operatera, te se ovo izdanje izdaje pod okriljem
PostEuropa i svake godine jedna je zajednička tema za sve
članice.
Izdanjem serije od dvije poštanske marke ”Evropa – Drevne
poštanske rute” predstavljeni su oblici komuniciranja u stara
vremena koji su doveli do organizirane poštanske službe kakvu
danas poznajemo. Njena funkcija je uvijek bila prenos vijesti

različitim putevima i načinima, a kao takva ostala je nepromi-
jenjena kroz sve razvojne periode društva, naravno uvijek ko-
risteći nova tehnološka dostignuća.

75. godišnjica od rođenja
predsjednika BZK Preporod i
književnog historičara, prof.
dr. Muniba Maglajlića

BH Pošta u martu izdala je još jednu
marku te tako obogatila svoju filateliju.
Riječ je o prigodnoj poštanskoj marki
posvećenoj 75. godišnjici rođenja 
predsjednika BZK Preporod i književnog
historičara, prof. dr. Muniba Maglajlića
(1945 – 2015). Broj maraka u tabaku je

10, nominalna vrijednost 0,90 KM, a
tiraž marke je 10.000 primjeraka. Autor
marke je naš dizajner, Abdulah
Branković. Odštampan je i prigodan FDC
koverat u tiražu od 150 komada, vrijed-
nosti 2 KM.
Prof. dr. Munib Maglajlić rođen je u Banja
Luci, 24. marta 1945. godine. Na 
studijskoj grupi Istorija jugoslovenskih
književnosti i srpskohrvatski jezik na 
Filozofskom fakultetu u Sarajevu stekao
je diplomu 1970. godine. Magistarski rad
odbranio je 1974. na Filozofskom fakul-
tetu u Zagrebu „Sevdalinka – Književno-
historijsko i književnoteorijsko određenje
jednog kratkog usmenog oblika sa
bosanskohercegovačkog prostora“, a
doktorsku tezu „Književnohistorijsko i
književnoteorijsko određenje musli-
manske narodne balade“ odbranio je
1980. godine na istom fakultetu. Radio
je u Institutu za književnost u Sarajevu, a
od 1992. pa do odlaska u penziju bio je
redovni profesor na Odsjeku za 
književnosti naroda Bosne i Hercegovine
Filozofskog fakulteta Univerziteta u 
Sarajevu. Posebno se bavio usmenom
književnošću, vezama usmene i pisane
književnosti, te starijom bošnjačkom 

književnošću. Objavio je veći broj knjiga
i radova u domaćim i inostranim
stručnim i naučnim publikacijama. 
Njegova naučni rado izuzetne je važnosti
za kulturnu historiju kako Bošnjaka tako
i Bosne i Hercegovine. Izuzetan trag os-
tavio je djelujući u Bošnjačkoj zajednici
kulture “Preporod”, čiji je predsjednik bio
od 1994. do 2001. godine. 
Najznačajniji doprinos bavljenju 
teorijskim određenjem žanrova usmene
lirike Maglajlić je pružio u svome 
bavljenju sevdalinkom. Posebno se ističe
predgovor Sredina i vrijeme nastanka
sevdalinke u antologiji „101 sevdalinka“
iz 1977. godine, u kome oslikava lokacije
i okolnosti nastajanja ovoga žanra. Ovoj
se temi povremeno vraćao baveći se
konkretnim pjevačem ili zapisivačem, a
krunski rad o ovoj temi zasigurno je
„Leksikografsko određenje sevdalinke“
iz 2011. godine.
Preminuo je u Sarajevu 19. oktobra
2015. godine. Smrt ga je zatekla na
mjestu direktora Instituta za bošnjačke
studije pri BZK „Preporod“, kao i 
Fondacije „Novi vidici“, te na mjestu
urednika u Fondaciji „Mulla Sadra“.

Poziv za učešće u predlaganju tema i motiva za Godišnji program
izdanja prigodnih i redovnih poštanskih maraka u 2021. godini

Sredinom marta „JP BH POŠTA” d.o.o. Sarajevo pozvalo je institucije, ustanove, pojedince, javne službe, vjerske i
druge organizacije, te udruženja, da nam dostave prijedloge tema i motiva za Godišnji program izdanja prigodnih i re-
dovnih poštanskih maraka u 2021 godini.
Pored aktuelnih tema kao što su one iz oblasti nauke, kulture, obrazovanja, religije, a koje su redovno zastupljene na
poštanskim markama, BH Pošta takođe želi prikazati što više raznovrsnih, lijepih i zanimljivih tema i motiva koje obuh-
vataju oblasti kao što su: arhitektura i spomenici, gradovi i tvrđave, etnografska baština, priroda i turizam, flora, fauna,
sakralna tematika, religijska tematika, znamenite ličnosti, muzika, književnost, film, likovna umjetnost, nauka, dječiji
svijet, međunarodni i svjetski dani. Poziv važi do 31.07.2020. godine.
Podsjećamo,“JP BH POŠTA” d.o.o. Sarajevo, svake godine, pokreće aktivnosti na prikupljanju prijedloga tema i motiva
za Godišnji program izdanja prigodnih i redovnih poštanskih maraka, koji se donosi, unaprijed, za svaku godinu.

Časopis „Poštar“ je registriran kod Ministarstva obrazovanja, nauke, kulture i sporta Federacije BiH, 
pod brojem: 02-15-3720/02, od 24.06.2002. godine.

